ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀՀ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Հ/հ
	Առաջարկության հեղինակը, գրության ամսաթիվը, գրության համարը
	Առաջարկության    բովանդակությունը
	Եզրակացություն
	Կատարված փոփոխությունը

	1.
	ՀՀ առողջապահության նախարարության 19.10.2017թ.

 թիվ 

ԼԱ/11.1/13049-17

գրություն
	      Նախագծի 43.4 հոդվածում նշված «կենսաբանական նյութ» հասկացությունը հստակեցման կարիք ունի: Եթե խոսքը վերաբերում է մարդկային կենսաբանական նյութերին (արյուն, մեզ, խորխ և այլն), ապա, որպես բժշկական վտանգավոր թափոններ, դրանց գործածության հետ կապված հարաբերությունները կարգավորվում են ՀՀ առողջապահության նախարարի 2008 թվականի մարտի 4-ի թիվ 03-Ն հրամանով: 

      Միաժամանակ հայտնում եմ, որ ըստ վտանգավորության դասակարգված թափոնների ցանկը հաստատված է ՀՀ բնապահպանության նախարարի 2006 թվականի դեկտեմբերի 25-ի թիվ  430-Ն հրամանով:
	Նախագծում նշված է «ընտանի կամ այլ կենդանիների փոքրաչափ կենսաբնական նյութեր», այլ ոչ թե ընդհանուր առմամբ, այդ թվում մարդկային կենսաբանական նյութեր:

Ընդունվել է ի գիտություն:
	Նախագծի լրամշակման արդյունքում 43.4 հոդվածը դարձել է նախագծի 1-ին հոդվածով  նոր խմբագրությամբ շարադրվող 43.1-րդ հոդվածի 2-րդ մասի 12 և 13-րդ կետեր:

	
	ՀՀ բնապահպանության նախարարություն 19.10.2017թ.

 թիվ  1/04.3/12546-17

գրություն
	1. Նախագծի ողջ տեքստում <<շրջակայք>>, <<տարածք>> եզրույթները փոխարինել <<շրջակա միջավայր>> եզրույթով՝ հաշվի առնելով, որ <<Թափոնների մասին>> և <<Աղբահանության և սանիտարական մաքրման մասին>> ՀՀ օրենքներով ամրագրված է այդ եզրույթը,

2.   հստակեցնել նախագծի 1-ին հոդվածով փոփոխվող 43.1-րդ հոդվածի 4-րդ մասը` հաշվի առնելով, որ տվյալ հոդվածը 5-րդ մաս չունի,

3. նախագծի 2-րդ հոդվածով լրացվող՝

1) 43.5-րդ հոդվածի 1-ին և 2-րդ մասերում <<կենդանիների>> բառը փոխարինել <<կենդանական թափոններով>> բառերով,

2) 43.8-րդ հոդվածը ամբողջությամբ խմբագրման կարիք ունի, քանի որ հոդվածի վերնագիրը չի համապատասխանում բովանդակությանը, ինչպես նաև հասկանալի չէ թե ինչ ընթացակարգեր են գործում թափոնների հավաքման, մշակման և համապատասխան գրանցման համար, 

3) 43.9-րդ հոդվածը հանել, հաշվի առնելով, որ այն կրկնում է  Վարչական իրավախախտումների վերաբերյալ Հայաստանի Հանրապետության օրենսգրքի 16919–րդ հոդվածը,

4) 43.11-րդ հոդվածում <<պետական արգելոցների, ազգային պարկերի բնության պաշտպանության գոտիներում, բնության հուշարձաններում, կենսոլորտի միջուկի գոտում,>> բառերը փոխարինել <<բնության հատուկ պահպանվող տարածքներում>> բառերով,
4. նախագծի 3-րդ հոդվածով լրացվող 85.3-րդ հոդվածը հանել, հաշվի առնելով, որ այն կրկնում է  Վարչական իրավախախտումների վերաբերյալ Հայաստանի Հանրապետության օրենսգրքի 85.1-րդ հոդվածը:

     Միաժամանակ հայտնում եմ, որ չտեսակավորված կենցաղային թափոնները, օգտագործված անվադողերը հանդիսանում են 4-րդ դասի վտանգավոր թափոններ` համաձայն ՀՀ բնապահպանության նախարարի 2006 թվականի հոկտեմբերի  26-ի «Հայաստանի Հանրապետության տարածքում գոյացող արտադրության (այդ թվում` ընդերքօգտագործման) և սպառման  թափոնների ցանկը հաստատելու մասին» N342-Ն և 2006 թվականի դեկտեմբերի 25-ի «Ըստ վտանգավորության դասակարգված թափոնների ցանկը հաստատելու մասին» N430-Ն հրամանների
	Ընդունվել է:

Ընդունվել է: 

Ընդունվել է:

Ընդունվել է:
Ընդունվել է:

Ընդունվել է:

Ընդունվել է:

Ընդունվել է ի գիտություն:


	Նախագծի խմբագրման արդյունքում նշված բառերը հանվել են:
Նախագծի 43.1 –րդ հոդվածը խմբագրվել է:

Նախագծի 43.5-րդ հոդվածը խմբագրման արդյունքում դարձել է նախագծի 1-ին հոդվածով  նոր խմբագրությամբ շարադրվող 43.1-րդ հոդվածի 2-րդ մասի 14,15-րդ կետ, որտեղ «կենդանիների» բառը փոխարիվնել է «կենդանական թափոններով» բառերով:
Նախագիծն այդ առումով խմբագրվել է հաշվի առնելով առաջարկությունը: 
Նշված դրույթը հանվել է նախագծից: 
Նախագծի 43.11-րդ հոդվածը խմբագրման արդյունքում դարձել է նախագծի 1-ին հոդվածով  նոր խմբագրությամբ շարադրվող 43.1-րդ հոդվածի 9-րդ մաս, որը խմբագրվել է:

Նախագծի խմբագրման արդյունքում նշված դրույթը հանվել է: 


	17.
	ՀՀ արդարադատության նախարարության 25.10.2017թ.                          թիվ 01/14/18996-17 գրություն
	1. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» ՀՀ օրենքի նախագծի (այսուհետ` նախագիծ) 1-ին հոդվածով նոր խմբագրությամբ շարադրվող վարչական իրավախախտումների վերաբերյալ ՀՀ օրենսգրքի (այսուհետ` Օրենսգիրք) 43.1-րդ հոդվածի 1-ին և 4-րդ մասերում հստակեցման կարիք ունի «կրկին անգամ կատարելը մեկ տարվա ընթացքում» ձևակերպումը, քանի որ պարզ չէ, թե որ պահից սկսած է համապատասխան իրավախախտումը կրկին կատարելը դիտվելու որպես կրկնակիություն` դրանից բխող հետևանքներով հանդերձ: Թեև նույնաբովանդակ կարգավորում նախատեսված է նաև Օրենսգրքի մի շարք հոդվածներում, այնուամենայնիվ, օրենքում նման դրույթներ նախատեսելը չի բխում իրավական որոշակիության սահմանադրական սկզբունքի պահանջներից և կարող է տարընկալումների տեղիք տալ: Պատահական չէ, որ Օրենսգրքի խնդրո առարկա դրույթները վերանայվել են նաև ՀՀ կառավարության 2017 թվականի ապրիլի 27-ի նիստում հավանության արժանացած վարչական իրավախախտումների վերաբերյալ նոր օրենսգրքի նախագծում:  Բացի այդ, հիշյալ հոդվածի 4-րդ մասում հղում է կատարվում «սույն հոդվածի 5-րդ մաս»-ին, մինչդեռ նախագծի քննարկման առարկա հոդվածը 5-րդ մաս չի պարունակում: 

2. Նախագծի 1-ին հոդվածով խմբագրվող 43.1-րդ հոդվածի 3-րդ մասը պատասխանատվություն է նախատեսում առանց աղբահանության պայմանագրի կամ պայմանագրով սահմանված վայրից դուրս աղբ թափելու համար: Այս առումով, նախ և առաջ, անհրաժեշտ է նշել, որ պայմանագրի պայմանների խախտումով, այն է` պայմանագրով սահմանված վայրից դուրս աղբ թափելու համար վարչական պատասխանատվություն նախատեսելու հարցն ունի վերանայման կարիք, քանի որ պայմանագրային պարտավորությունների չկատարումն առաջացնում է քաղաքացիաիրավական պատասխանատ-վություն: Իսկ այն դեպքում, երբ պայմանագրով սահմանված վայրից դուրս աղբ թափելը կպարունակի չսահմանված և (կամ) չնախատեսված տեղերում ու վայրերում աղբ թափելու զանցակազմի հատկանիշներ, ապա  քաղաքացիաիրավական պատասխանատ-վությունից զատ կառաջանա նաև օրենքով սահմանված վարչական պատասխանատվություն:
 Բացի այդ, նախագծով առաջարկվող կարգավորման պայմաններում պատասխանատվության դաշտից դուրս են մնում առանց թույլտվության շինարարական կամ խոշոր եզրաչափի աղբի հավաքման և փոխադրման, ինչպես նաև համայնքի ղեկավարի սահմանած երթուղով շինարարական աղբը չտեղափոխելու կամ սահմանված կարգով հատկացված վայրում այն չտեղադրելու համար պատասխանատվության դեպքերը: 

3. Նախագծի 1-ին հոդվածով նոր խմբագրությամբ շարադրվող 43.1-րդ հոդվածից հանվել է նաև Օրենսգրքով նախատեսված չսահմանված և (կամ) չնախատեսված տեղերում ու վայրերում աղբ թափելու վերաբերյալ դրույթը, որը հարկ ենք համարում համակարգային կապի մեջ դիտարկել նախագծի 2-րդ հոդվածով լրացվող դրույթների հետ:




Այսպես, նախագծի 2-րդ հոդվածով առաջարկվում է Օրենսգիրքը լրացնել «շրջակայքի աղտոտումը կենցաղային և սպառման թափոններով», «շրջակայքի աղտոտումը շինարարական կամ այլ իներտ թափոններով», «տարածքի աղտոտումը տիղմով` կենսաբանական նյութերով կամ կոյուղու թափոններով», «շրջակայքի աղտոտումը կենդանական թափոններով», «շրջակայքի աղբոտումը կամ աղտոտումը թափոն փոխադրելիս», «թափոնի փոխադրման կարգի խախտումը» և այլ համանման արարքների համար վարչական պատասխանատվություն նախատեսող դրույթներով:

Մինչդեռ, նախագծի վերոհիշյալ հոդվածներից որևէ մեկը ուղղակի պահանջ չի նախատեսում չսահմանված  և (կամ) չնախատեսված տեղերում ու վայրերում աղբ թափելու վերաբերյալ, ինչը չի բխում «Աղբահանության և սանիտարական մաքրման մասին»  ՀՀ օրենքի պահանջներից: 

Միաժամանակ, նախագծի 2-րդ հոդվածով Օրենսգրքում լրացվող հոդվածներում` կիրառվում են այնպիսի հասկացություններ, ինչպես օրինակ` «կենցաղային թափոն», «իներտ թափոն», «կոյուղու թափոն», «կենդանական թափոն», «կենսաբանական նյութ», «կենդանիների զանգված» և այլն, որոնք  չեն բխում համապատասխան ոլորտներ կանոնակարգող իրավական ակտերի դրույթներից: Այս առումով, նախագիծը չի համապատասխանում «Թափոնների մասին» և «Աղբահանության և սանիտարական մաքրման մասին» ՀՀ օրենքների, ինչպես նաև այլ օրենսդրական ակտերի դրույթներին:
4. Նախագծի` պատասխանատվություն նախատեսող դրույթներն անհրաժեշտ է վերանայել` ամբողջ տեքստից հանելով «իրավախախտ» բառը, քանի որ վարչական պատասխանատվություն կիրառվում է բացառապես վարույթի արդյունքում իրավախախտ ճանաչված անձի նկատմամբ: 

5.Նախագծով վարչական իրավախախտումների համար նախատեսվում են բացարձակ որոշակի սանկցիաներ, ինչը խնդրահարույց է ինչպես Օրենսգրքի և «Վարչարարության հիմունքների և վարչական վարույթի մասին» ՀՀ օրենքի, այնպես էլ վարչական իրավախախտումների վերաբերյալ նոր օրենսգրքի նախագծով առաջարկվող կանոնակարգումների տեսանկյունից: Այսպես, Օրենսգրքի 32-րդ հոդվածի համաձայն` տույժ նշանակելիս հաշվի են առնվում կատարված իրավախախտման բնույթը, իրավախախտողի անձը, նրա մեղքի աստիճանը, գույքային դրությունը, պատասխանատվությունը մեղմացնող և ծանրացնող հանգամանքները:  Իր հերթին,  «Վարչարարության հիմունքների և վարչական վարույթի մասին» ՀՀ օրենքի 7-րդ հոդվածը սահմանում է կամայականության արգելքի սկզբունքը, ըստ որի` վարչական մարմիններին արգելվում է անհավասար մոտեցում ցուցաբերել միատեսակ փաստական հանգամանքների նկատմամբ, եթե առկա չէ դրանց տարբերակման որևէ հիմք: Վարչական մարմինները պարտավոր են անհատական մոտեցում ցուցաբերել էապես տարբեր փաստական հանգամանքների նկատմամբ:

Այլ կերպ ասած` վարչական իրավախախտման վերաբերյալ վարույթ իրականացնող մարմնին արգելվում է վարչական տույժի տարբեր տեսակներ կամ չափեր նշանակել միատեսակ փաստական հանգամանքներում վարչական իրավախախտում կատարած անձանց նկատմամբ։ Վարչական իրավախախտման վերաբերյալ վարույթ իրականացնող մարմինը պարտավոր է անհատական մոտեցում ցուցաբերել էապես տարբեր փաստական հանգամանքներում վարչական իրավախախտում կատարած անձանց նկատմամբ։ 
Վարչական իրավախախտման վարույթի վերոհիշյալ հիմնարար մոտեցման պրակտիկ իրացումն անհնարին է բացարձակ որոշակի վարչական տուգանքի պարագայում: 

Ելնելով վերոգրյալից` նախագծով սահմանվող տուգանքի չափերն անհրաժեշտ է վերանայել` նախատեսելով հարաբերական որոշակի սանկցիաներ:

6. Նախագծով առաջարկվող հոդվածների սանկցիայի մասում անհրաժեշտ է վերանայել «անհատ ձեռնարկատիրոջ»-ը որպես պատասխանատվության ինքնուրույն սուբյեկտ նախատեսելու վերաբերյալ կարգավորումները, քանի որ «Անհատ ձեռնարկատիրոջ» մասին ՀՀ օրենքի 1-ին հոդվածի համաձայն` անհատ ձեռնարկատերը ֆիզիկական անձ է: 

7. Նախագծով առաջարկվող մի շարք կարգավորումներ չեն համապատասխանում «Իրավական ակտերի մասին» ՀՀ օրենքի 36-րդ հոդվածի 4-րդ մասին, համաձայն որի`  նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցությունները` որոշակի հերթականությամբ: Իրավական ակտում տարբեր հասկացությունները չեն կարող օգտագործվել միևնույն տերմինով: Այսպես, նախագծում կիրառվում են «աղբոտում», «աղտոտում», «շրջակայքի աղտոտում», «տարածքի աղտոտում», «շրջակայքի աղտոտում կամ աղբոտում» և այլ նմանատիպ եզրույթներ, մինչդեռ պարզ չէ, որն է նման տարբերակման հիմքը կամ կիրառվող տարբեր եզրույթների իրավական բովանդակությունը:

8. Նախագծի 2-րդ հոդվածով լրացվող 43.2-րդ հոդվածը պատասխանատվություն է նախատեսում տարբեր եղանակներով «շրջակայքը աղտոտելու» համար: Հարկ է նշել, որ առաջարկվող ձևակերպումը խնդրահարույց է իրավական որոշակիության սկզբունքի տեսանկյունից և քննարկվող դրույթի պրակտիկ կիրառման ընթացքում կարող է խնդրահարույց լինել, քանի որ «շրջակայքը աղտոտել» ոչ հստակ ձևակերպման իրավական բովանդակությունը բացահայտելու համար անհրաժեշտ է լինելու ուսումնասիրել ոլորտը կարգավորող իրավական դրույթները: Պարզ չէ նաև, թե ինչու է նախագիծը հրաժարվել «Աղբահանության և սանիտարական մաքրման մասին» ՀՀ օրենքի դրույթներից բխող և Օրենսգրքում նախատեսված` «չսահմանված և (կամ) չնախատեսված տեղերում ու վայրերում՝ աղբամուղերից, աղբահավաք խցերից, աղբարկղերից, աղբամաններից, աղբահավաք մեքենաներից, ինչպես նաև սահմանված կարգով կազմակերպված և (կամ) նախատեսված աղբավայրերից դուրս» ձևակերպումից: Այս առումով, գտնում ենք, որ նախագիծն ունի խմբագրման կարիք:

Նույն դիտողությունը վերաբերում է նաև նախագծի 2-րդ հոդվածով լրացվող մյուս հոդվածներին:
9. Նախագծի 2-րդ հոդվածով լրացվող 43.2-րդ հոդվածի 2-րդ մասը պատասխանատվություն է նախատեսում «փոխադրամիջոցից շրջակայքի աղբոտման» համար: Հարկ է նշել, որ Օրենսգրքի 124-րդ հոդվածի 15-րդ մասը արդեն իսկ նախատեսում է տուգանքի նշանակում տրանսպորտային միջոցի վարորդի, իսկ Օրենսգրքի 131-րդ հոդվածի 4-րդ մասը` տրանսպորտային միջոցի ուղևորի կողմից կողմից տրանսպորտային միջոցից իրեր և առարկաներ նետելու համար, հետևաբար, հիշյալ դրույթի անհրաժեշտությունը բացակայում է:
10. Նախագծի 2-րդ հոդվածով լրացվող 43.2-րդ հոդվածի 6-րդ մասը պատասխանատվություն է նախատեսում շրջակայքը մարտկոցներով, էլեկտրական կուտակիչներով, (...), կտրող և ծակող առարկաներով աղտոտելու համար: Հարկ է նշել, որ նախագծով նախատեսված արարքների դիսպոզիցիաները, որպես կանոն, տարանջատվում են` աղբի քաշով կամ ծավալով պայմանավորված, մինչդեռ քննարկվող դրույթը որևէ տարանջատում չի նախատեսում: Ստացվում է, որ քննարկվող հոդվածի 6-րդ մասում նախատեսված առարկաներից որևէ մեկը` անգամ 100 գրամ քաշով, առաջացնում է ավելի մեծ պատասխանատվություն, քան 2 կգ սպառման թափոնները չնախատեսված կամ չսահմանված վայրերում թափելու համար սահմանված պատասխանատվությունն է: Նման մոտեցումն ունի հիմնավորման կարիք: Ընդ որում, նախագծին կից ներկայացված հիմնավորումը ևս հնարավորություն չի տալիս գնահատելու նման մոտեցում որդեգրելու հիմնավորվածությունն ու նպատակահարմարությունը:

11. Նախագծի 2-րդ հոդվածով լրացվող 43.2-րդ հոդվածի 7-րդ մասում անհրաժեշտ է հստակեցնել «բացառությամբ սույն հոդվածի հաջորդ մասով նախատեսված դեպքերից» ձևակերպումը` ելնելով «Իրավական ակտերի մասին» ՀՀ օրենքի 43-րդ հոդվածի պահանջներից: 

12. Նախագծի 2-րդ հոդվածով լրացվող 43.2-րդ հոդվածի 8-րդ մասը պատասխանատվություն է նախատեսում մեկ և ավել խորանարդ մետր, իսկ 9-րդ մասը` խոշոր եզրաչափի սպառման թափոններով շրջակայքը աղտոտելու համար: Անհրաժեշտ է հստակեցնել սույն հոդվածի իմաստով խոշոր եզրաչափի աղբի ծավալը, քանի որ հակառակ դեպքում հոդվածի հիշյալ երկու մասերով նախատեսված արարքները կարող են համընկնել` իրավակիրառ պրակտիկայում առաջացնելով խնդիրներ: 

13. Նախագծի 2-րդ հոդվածով լրացվող 43.4-րդ հոդվածի վերնագրում «տիղմ» եզրույթը հավասարեցվում է «կենսաբանական նյութ կամ կոյուղու թափոն» եզրույթներին, ինչը չի բխում ինչպես «տիղմ» եզրույթի բովանդակությունից, այնպես էլ «Թափոնների մասին» ՀՀ օրենքից: 

Նույն հոդվածի 1-ին մասում անհրաժեշտ է հստակեցնել «ընտանի կամ այլ կենդանիների փոքրաչափ կենսաբանական նյութ» ձևակերպումը, քանի որ պարզ չէ, թե ով և ինչ կարգով է որոշելու` արդյոք կենսաբանական նյութը փոքրաչափ է, թե ոչ:  Նման կարգավորումը կարող է հանգեցնել վարչական մարմնի կողմից լիազորությունների հայեցողական դիտարկման` պաշտոնատար անձանց սեփական հայեցողությամբ գործելու անհարկի լայն հնարավորություն ընձեռելով, այդ թվում` որոշումների ընդունման ժամկետների և պայմանների, ինչպես նաև այլընտրանքային լիազորությունների դիտարկման միջոցով, հետևաբար, նաև` պաշտոնատար անձին հնարավորություն է ընձեռվում սեփական հայեցողությամբ ընտրություն կատարել վարքագծի տարբերակների միջև առանց նախատեսելու, թե որ դեպքում պաշտոնատար անձը պարտավոր է ընտրել վարքագծի այս կամ այն տարբերակը: Ընդ որում, հարկ է  նկատի ունենալ, որ նույն հոդվածի 2-րդ մասում աղբի ծավալը նշելը չի սպառում ներկայացված խնդիրը, քանի որ հոդվածի 1-ին մասում խոսքը վերաբերում է բացառապես ընտանի կամ այլ կենդանիների կենսաբանական նյութ»-ին:

14.  Ամփոփելով նախագծի 2-րդ հոդվածով լրացվող 43.2-43.5-րդ հոդվածներով առաջարկվող կարգավորումները` հարկ է նշել, որ դրանցում  տարբերակվել են չսահմանված և (կամ) չնախատեսված տեղերում ու վայրերում աղբ թափելու միջոցով շրջակա միջավայրը աղտոտելու տարբեր դեպքեր` տարանջատելով արարքները` ըստ աղբի (թափոնի) տեսակի: Մասնավորապես, նախագիծը առանձին զանցակազմերով է նախատեսել անվադողով, մարտկոցներով, կտրող կամ ծակող առարկաներով, շինարարական աղբով և այլն շրջակա միջավայրը աղտոտելը, մինչդեռ նախագծին կից ներկայացված հիմնավորման մեջ առկա չեն համապատասխան վերլուծություններ, վիճակագրական և այլ վերաբերելի տեղեկություններ, միջազգային փորձի ուսումնասիրության արդյունքներ, ինչը հնարավորություն կտար գնահատելու թափոնների առանձին տեսակները առանձնացնելու և առանձին զանցակազմերով նախատեսելու հիմնավորվածությունը: Այս առումով, նախագծի հիմնավորումը  չի համապատասխանում ՀՀ կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման պահանջներին:

 15. Նախագծի 2-րդ հոդվածով լրացվող 43.6-րդ հոդվածը պատասխանատվություն է նախատեսում թափոնների փոխադրման ընթացքում շրջակայքը աղտոտելու համար: Նախ և առաջ, պարզ չէ, թե որն է այս դեպքը աղտոտելու այլ դեպքերից առանձնացնելու հիմնավորումը, հատկապես այն դեպքում, երբ թափոնների ոչ պատշաճ փոխադրումը փոխադրման կարգի խախտման բաղկացուցիչ մասն է հանդիսանում, որն, ընդ որում, նախատեսված է Օրենսգրքի 201.1-րդ հոդվածում: 

Վերոգրյալի համատեքստում, հարկ է նշել, որ նախագծի 2-րդ հոդվածով լրացվող 43.7-րդ հոդվածի անհրաժեշտությունը բացակայում է:

16.  Նախագծի 2-րդ հոդվածով լրացվող 43.8-րդ հոդվածով առաջարկվող ձևակերպումները  հնարավորություն չեն տալիս հասկանալու, թե որ նորմատիվ իրավական ակտի դրույթներից է բխում նախատեսված արարքի համար վարչական պատասխանատվությունը: Մասնավորապես, պարզ չեն «թափոնների ժամանակավոր պահեստավորման գրանցում», «փոխաբեռնման կայանի կազմակերպում, շահագործում» եզրույթները, հիսուն տոննա և ավելի անվտանգ թափոնների ժամանակավոր պահեստարանի կազմակերպման և շահագործման վերաբերյալ դրույթը, այսպիսի տարանջատման հիմնավորումը և այլն: Իր հերթին, քննարկվող հոդվածի վերջին մասով առաջարկվող կարգավորումը, ըստ որի` «կենցաղային և սպառման թափոնների հավաքման և մշակման ընթացակարգերի խախտումը» առաջացնում է վարչական պատասխանատվություն, չի համապատասխանում իրավական որոշակիության սահմանադրական սկզբունքի պահանջներին, ինչպես նաև «օրենքի» վերաբերյալ ՄԻԵԴ և ՀՀ սահմանադրական դատարանի կողմից արտահայտված իրավական դիրքորոշումներին, համաձայն որոնց` իրավական նորմը չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն` ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը: Առաջարկվող ձևակերպումը հստակ չէ, և պարզ չէ, թե ինչ «ընթացակարգերի», այսինքն` թափոնների գործածության որ կանոնների խախտման մասին է խոսքը: 

Վերոգրյալը վերաբերում է նաև նախագծի 43.9-րդ հոդվածին:

Ընդ որում, հարկ է նկատի ունենալ, որ Օրենսգրքի 201.1-201.5-րդ հոդվածներով կարգավորված են թափոնների վերաբերյալ օրենսդրության խախտումների համար պատասխանատվություն նախատեսելու հետ կապված հարաբերությունները: 

17.  Նախագծի 2-րդ հոդվածով լրացվող 43.10-րդ հոդվածի վերաբերյալ, նախ և առաջ, հարկ է նշել, որ առաջարկվող ոչ հստակ և օրենսդրական տեխնիկայի պահանջներին չհամապատասխանող ձևակերպումը հնարավորություն չի տալիս գնահատելու պատժելի արարքի իրական բովանդակությունը: 

Այսպես, հիշյալ հոդվածի 1-ին մասից կարելի է ենթադրել, որ տուգանք նշանակելու հետ մեկտեղ իրավասու վարչական մարմինը տալիս է նաև խախտումը վերացնելու հանձնարարական, որը սահմանված ժամկետում չկատարելը առաջացնում է պատասխանատվություն (ընդ որում, նախագծում սանկցիայի վերաբերյալ դրույթները ևս հստակ չեն): Այս առումով, հարկ է նշել, որ ոչ բոլոր վարչական իրավախախտումների հետևանքներն է, որ հնարավոր է վերացնել և ոչ միշտ է, որ դրանք վերացնելու պահանջը դրվում է իրավախախտում կատարած անձի վրա: 

Ինչ վերաբերում է նույն հոդվածի 2-րդ մասով սահմանված` լիազոր մարմնի գործողություններին խոչընդոտելուն, ապա հարկ է նշել, որ առաջարկվող սանկցիան, համադրելի չէ նույնաբովանդակ արարքների համար Օրենսգրքով նախատեսված սանկցիայի հետ և չի բխում համաչափության սկզբունքի պահանջներից, իսկ 3-րդ մասով առաջարկվող դրույթը արդեն իսկ նախատեսված է Օրենսգրքի 182.1-րդ հոդվածում:

18. Նախագծի 2-րդ հոդվածով լրացվող 43.11-րդ հոդվածը չի բխում օրենսդրական տեխնիկայի կանոններից:  Իրավախախտման ծանրացնող հանգամանքներն անհրաժեշտ է նախատեսել ոչ թե առանձին հոդվածի տեսքով, այլ համապատասխան իրավախախտման հետ` միևնույն կառուցվածքային միավորի շրջանակներում: 

19. Նախագծի 3-րդ հոդվածով լրացվող 85.3-րդ հոդվածն անհրաժեշտ է հանել նախագծից, քանի որ այն արդեն իսկ նախատեսված է Օրենսգրքի 85.1-րդ հոդվածով: 

20. Նախագծի 4-րդ հոդվածի համաձայն` նախագծով լրացվող, այդ թվում` թափոնների վերաբերյալ օրենսդրության պահանջների կատարման նկատմամբ հսկողություն սահմանող հոդվածներով լիազոր մարմին են հանդիսանում տեղական ինքնակառավարման մարմինները: Մինչդեռ, այս կարգավորումը չի համապատասխանում  Օրենսգրքին, այնպես էլ ՀՀ կառավարության 2017 թվականի ապրիլի 27-ի N 445-Ն որոշմամբ հաստատված բնապահպանության և ընդերքի տեսչական մարմնի կանոնադրությանը, որի ուսումնասիրությունը ցույց է տալիս, որ հիշյալ տեսչական մարմնի լիազորությունն է թափոնների վերաբերյալ օրենսդրության պահանջների պահպանման նկատմամբ վերահսկողությունը: 

Միաժամանակ, նախագծի 4-րդ հոդվածում առկա են նաև այլ խնդիրներ: Մասնավորապես, նախատեսվում է տեղական ինքնակառավարման մարմիններին վերապահել 43.12-րդ հոդվածով վարչական վարույթի իրականացման իրավասությունը, մինչդեռ նախագծում 43.12-րդ հոդված առկա չէ, ինչպես նաև  սահմանված չէ նախագծով լրացվող 85.3-րդ հոդվածով իրավասու մարմին:  Բացի այդ, նախագծով առաջարկվող մի շարք դրույթների` Օրենսգրքի այլ հոդվածներով արդեն իսկ կարգավորված լինելու պայմաններում առաջացող կրկնությունը ևս խնդիրներ է առաջացնում, քանի որ, օրինակ, թափոնների փոխադրման կարգի կամ թափոնների վերաբերյալ հաշվետվությունների ներկայացման վերաբերյալ գործերով որպես իրավասու մարմին Օրենսգիրքի 242-րդ հոդվածը սահմանում է բնապահպանական օրենսդրության կատարման նկատմամբ պետական հսկողություն իրականացնող մարմիններին, մինչդեռ նախագծով որպես իրավասու մարմին սահմանվում են տեղական ինքնակառավարման մարմինները: 

Ելնելով վերոգրյալից` նախագծի 4-րդ հոդվածով առաջարկվող դրույթն ունի հիմնավորման, հստակեցման, ինչպես նաև ՀՀ բնապահպանության նախարարության հետ համաձայնեցնելու կարիք: 

21. Ամփոփելով վերոգրյալը` անհրաժեշտ է նշել, որ նախագծում առկա են ինչպես ներքին անհամապատասխանություններ, այնպես էլ հակասություններ ՀՀ օրենսդրության մի շարք դրույթների հետ, կրկնություններ Օրենսգրքի հոդվածների հետ: Ուստի, գտնում ենք, որ նախագիծն անհրաժեշտ է ամբողջությամբ լրամշակել: 

Միաժամանակ, անհրաժեշտ ենք համարում նշել, որ ի կատարումն ՀՀ կառավարության 2017 թվականի ապրիլի 20-ի նիստի թիվ 01/29.6/[402788]-17 արձանագրության 7-րդ կետի հանձնարարականի` աղբահանության և սանիտարական մաքրման ոլորտում իրավախախտումների համար առավել հստակ պատասխանատվության վերաբերյալ դրույթներ, ինչպես նաև վարչական տույժերն  առավել խստացնելու  առընչությամբ համապատասխան կարգավորումներ են նախատեսվել Հայաստանի Հանրապետության կառավարության 2017 թվականի ապրիլի 27-ի նիստում հավանության արժանացած Վարչական իրավախախտումների վերաբերյալ նոր օրենսգրքի նախագծում:

Միաժամանակ, հիշյալ նախագծում հստակեցվել է նաև աղբահանության և սանիտարական մաքրման ոլորտում վարչական պատասխանատվության ենթարկելու լիազորություն ունեցող մարմինների շրջանակը՝ վերջիններիս շարքում նախատեսելով նաև ՀՀ կառավարությանն առընթեր ՀՀ ոստիկանությանը:

Ամփոփելով վերոգրյալը` առաջարկում ենք նախագծային դրույթները լրամշակելիս հիմք ընդունել վարչական իրավախախտումների վերաբերյալ օրենսգրքի նախագծի հայեցակարգային մոտեցումները, ինչպես նաև 291-րդ հոդվածով առաջարկվող կարգավորումները:
	Ընդունվել է:
Ընդունվել է:

Ընդունվել է:

Ընդունվել է:

Ընդունվել է մասնակի: Օրենքսգրքում փոփոխություն կատարելու հետ զուգահեռ համապատասխան փոփոխություններ և լրացումներ են կատարվում նաև «Թափոնների մասին»  և «Աղբահանության և սանիտարական մաքրման մասին» ՀՀ օրենքներում, որոնցում ներառված հասկացությունները և սահմանումները համահունչ են նախագծի հասկացությունների հետ:
Ընդունվել է:
Ընդունվել է: 
Ընդունվել է: 
Ընդունվել է:
Ընդունվել է:
Ընդունվել է:
Ընդունվել է մասնակի:

Սույն հոդվածով նախատեսված դեպքերը առանձնացվում են, քանի որ մարտկոցները, էլեկտրոդները և այլն մեծ վնաս են հասցնում շրջակա միջավայրին , այդ իսկ պատճառով դրանց համար առաջարկվում է կիրառել առանձին մոտեցումներ և ավելի մեծ պատասխանատվություններ:

Ընդունվել է: 

Ընդունվել է: 
Ընդունվել  է:

Ընդունվել է:

Ընդունվել է: 

Ընդունվել է: 
Ընդունվել է:

Ընդունվել է: 

Ընդունվել է:

Ընդունվել է : 

Ընդունվել է: 

Ընդունվել է: 

Ընդունվել է:
	Նախագծի 1-ին հոդվածով  նոր խմբագրությամբ շարադրվող 43.1-րդ հոդվածը խմբագրվել է հաշվի առնելով առաջարկությունը: 
Նախագծի խմբագրման արդյունքում նախագծի 1-ին հոդվածով  նոր խմբագրությամբ շարադրվող 43.1-րդ հոդվածից հանվել է նշված դրույթը:
Նախագծում ներառվել են առաջարկվող առանց թույլտվության շինարարական կամ խոշոր եզրաչափի աղբի հավաքման և փոխադրման վերաբերյալ դրույթները:
Նախագծի խմբագրման  արդյունքում նախագծի 1-ին հոդվածով  նոր խմբագրությամբ շարադրվող 43.1-րդ հոդվածը խմբագրվել է հաշվի առնելով առաջարկությունը: 
Նախագծի 2-րդ հոդվածը խմբագրման արդյունքում դարձել է նախագծի 1-ին հոդվածով  նոր խմբագրությամբ շարադրվող 43.1-րդ հոդված, որը խմբագրվել է: 
Նախագծից հանվել է «իրավախախտ» բառը:
Նախագիծը խմբագրվել է հաշվի առնելով առաջարկությունը: 
Նախագիծը խմբագրվել է հաշվի առնելով առաջարկությունը:

Նախագիծը խմբագրվել է հաշվի առնելով առաջարկությունը:

Նախագիծը խմբագրվել է հաշվի առնելով առաջարկությունը:

Նախագծի 2-րդ հոդվածով լրացվող 43.2-րդ հոդվածի 2-րդ մասը խմբագրման արդյունքում դարձել է նախագծի 2-րդ հոդված`  առաջարկվում է փոփոխություններ կատարել  օրենսգրքի 124-րդ հոդվածում:
Նախագծի 2-րդ հոդվածով լրացվող 43.2-րդ հոդվածի 6-րդ մասը խմբագրման արդյունքում դարձել է նախագծի 1-ին հոդվածով  նոր խմբա-գրությամբ շարադրվող 43.1-րդ հոդվածի 2-րդ մասի 6-րդ կետ , որը խմբագրվել է:
Նախագիծը խմբագրվել է: 
Նախագծի 1-ին հոդվածով  նոր խմբա-գրությամբ շարադրվող 43.1-րդ հոդվածի 2-րդ մասի 5-րդ կետում սահմանվել է խոշոր եզրաչափիչ աղբ հասկացությունը:

Նախագիծը խմբագրվել է հաշվի առնելով առաջարկությունը:
Նախագծի 1-ին հոդվածով  նոր խմբա-գրությամբ շարադրվող 43.1-րդ հոդվածի 2-րդ մասի 11-րդ կետ, որը խմբագրվել է, հաշվի առնելով առաջարկությունը:

Նախագծի տեղեկանք հիմնավորումը խմբագրվել է:

Նախագծի 1-ին հոդվածով  նոր խմբա-գրությամբ շարադրվող 43.1-րդ հոդվածը խմբագրվել է, հաշվի առնելով առաջարկությունը:
Նախագծի 1-ին հոդվածով  նոր խմբա-գրությամբ շարադրվող 43.1-րդ հոդվածը խմբագրվել է, հաշվի առնելով առաջարկությունը
Նախագծից հանվել է նշված դրույթը: 

Նախագծից հանվել նշված դրույթը: 

Նախագիծը խմբագրվել է հաշվի առնելով առաջարկությունը: 

Նշված դրույթը հանվել է նախագծից: 

Նախագծի խմբագրման արդյունքում նշված դրույթը հանվել է:
Նախագիծը լրամշակվել է հիմք ընդունելով Օրենսգրքի նախագծի 291-րդ հոդվածի դրույթները և մոտեցումները: 


	
	ՀՀ ֆինանսների նախարարություն
09.11.2017թ.
	 «Վարչական իրավախախտումների վերաբերյալ Հայաստանի Հանրապետության օրենսգրքում» փոփոխությունների կատարելու մասին» ՀՀ օրենքի նախագծի վերաբերյալ.

1. Հաշվի առնելով «Իրավական ակտերի մասին» ՀՀ օրենքի 36-րդ հոդվածի 
4-րդ մասը՝ առաջարկում ենք Նախագծի ամբողջ տեքստում տուգանքի չափ սահմանող դրույթները ձևակերպել հաշվարկային հիմք ընդունելով նվազագույն աշխատավարձը (1.000 ՀՀ դրամ). օրինակ՝ նվազագույն աշխատավարձի տասնվեցապատիկի չափով: 

2.Նախագծի 1-ին հոդվածով նոր խմբագրությամբ շարադրվող Վարչական իրավախախտումների վերաբերյալ ՀՀ օրենսգրքի (այսուհետ՝ Օրենսգիրք) 43.1 հոդվածի 3-րդ, 4-րդ, 5-րդ, 10-րդ, 11-րդ, 15-18-րդ մասերով նախատեսված իրավաբանական անձանց վարչական պատասխանատվության վերաբերյալ նորմեր: Այս առումով հարկ ենք համարում նշել, որ իրավաբանական անձինք Օրենսգրքի իմաստով վարչական պատասխանատվության սուբյեկտ չեն հանդիսանում և վերջիններիս պատասխանատվության ենթարկելու նորմերի նախատեսումը չի համապատասխանում Օրենսգրքի ընդհանուր տրամաբանությանը (տե՛ս Օրենսգրքի 9-19-րդ հոդվածներ): 

  3.Օրենսգրքի նոր խմբագրությամբ շարադրվող 43.1 հոդվածի 5-րդ մասի և «Աղբահանության և սանիտարական մաքրման մասին» ՀՀ օրենքի 3-րդ հոդվածի 1-ին մասի 2-րդ ենթակետի «գ» ենթակետով սահմանված «խոշոր եզրաչափի աղբ» հասկացություններն անհրաժեշտ է համապատասխանեցնել միմյանց:

1. Նկատի ունենալով այն հանգամանքը, որ Օրենսգրքի միևնույն իրավախախտման համար պատասխանատվության միջոցներ նախատեսող դրույթներն իրավախախտման ռեցիդիվը հաշվի են առնում բացառապես որոշակի՝ մեծամասամբ մեկ տարվա ընթացքում նույն իրավախախտումը կատարելու դեպքում: Հետևաբար՝ առաջարկում ենք Օրենսգրքի նոր խմբագրությամբ շարադրվող 43.1 հոդվածի 21-րդ և 22-րդ մասերում համապատասխանաբար «իրավախախտումները» և «իրավախախտման» բառերից հետո լրացնել «վարչական տույժ նշանակելու օրվանից հետո` մեկ տարվա ընթացքում,» բառերը:

2. Հաշվի առնելով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջը՝ անհրաժեշտ է  Նախագծի 3-րդ հոդվածում «հրապարակմանը հաջորդող օրվանից» բառերը փոխարինել «հրապարակման օրվան հաջորդող տասներորդ օրը» բառերով:

	Ընդունվել է: 
Նշված ձևաչափը կիրառվել է ՀՀ արդարադատության նախարարության փորձագիտական եզրակացության հիման վրա:

Ընդունվել է: 

Ընդունվել է: 

Ընդունվել է: 


	Նախագիծը լրամշակվել է՝  հաշվի առնելով առաջարկությունը:
Նախագծում փոփոխություններ չեն կատարվել

Նախագիծը խմագրվել է:
Նախագիծը խմբագրվել է հաշվի առնելով առաջարկությունը:

Նախագիծը խմբագրվել է հաշվի առնելով առաջարկությունը:



	
	Երևանի քաղաքապետարանի 13.11.2017թ
 թիվ 01/7-2544 գրություն
	1. “Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին>> ՀՀ օրենքի նախագծի կապակցությամբ հայտնում եմ, որ դրանում նշված իրավախախտումների համար պատասխանատվության խստացումը ողջունելի է, սակայն անընդունելի է պատասխանատվոթյան տարանջատումը ըստ աղբի քաշի, քանզի այդ դեպքում տուգանքի նշանակումը կամ վարչարարության իրականացումը, իսկ հետագայում դատարանում աղբի քաշը ապացուցելու գործառույթները անհնար է իրականացրել: Նույնը վերաբերում է նաև շենքերից և շինություններից աղբ նետելուն:


	 Ընդունվել է: 


	Նախագիծը խմբագրվել է հաշվի առնելով առաջարկությունը:



	
	ՀՀ արդարադատության նախարարության 01.12.2017թ.

թիվ 01/14/21631-17
գրություն
	1. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» ՀՀ օրենքի լրամշակված նախագծի (այսուհետ` նախագիծ) 1-ին հոդվածով նոր խմբագրությամբ շարադրվող 43.1-րդ հոդվածի համարակալումն անհրաժեշտ է համապատասխանեցնել Իրավական ակտերի մասին ՀՀ օրենքի 41-րդ հոդվածի պահանջներին: 

Նույն հոդվածի 1-ին մասի 1-ին կետի համաձայն` իրավախախտման սուբյեկտ են հանդիսանում պաշտոնատար անձը և (կամ) կազմակերպության իրավասու պաշտոնատար անձը:
Այս առումով, անհրաժեշտ է նկատի ունենալ այն հանգամանքը, որ աղբահանությունը իրականացնում է օպերատորը, որը համաձայն «Աղբահանության և սանիտարական մաքրման մասին» ՀՀ օրենքի 3-րդ հոդվածի 1-ին մասի 4-րդ կետի` համայնքին աղբահանության և (կամ) սանիտարական մաքրման ծառայություններ մատուցող կազմակերպություն (կազմակերպություններ) կամ անհատ ձեռնարկատեր (անհատ ձեռնարկատերեր): Այսինքն` օպերատորը, աղբահանության աշխատանքները ժամանակին չկազմակերպելով, խախտում է քաղաքացիաիրավական պայմանագրային պարտավորությունները` դրա բացասական հետևանքներով հանդերձ: Հարկ է նկատի ունենալ նաև այն հանգամանքը, որ «Տեղական ինքնակառավարման մասին» ՀՀ օրենքի 42-րդ հոդվածի 1-ին մասի 16-րդ կետի համաձայն` աղբահանությունը և սանիտարական մաքրումը կազմակերպելը քաղաքաշինության և կոմունալ տնտեսության բնագավառում համայնքի ղեկավարի լիազորությունն է: Վերոգրյալի հաշվառմամբ` գտնում ենք, որ իրավաչափ չէ օրենքով չնախատեսված պարտավորության համար իրավաբանական անձին կամ անհատ ձեռնարկատիրոջը պատասխանատվություն ենթարկելը:

Նույնը վերաբերում է քննարկվող հոդվածի 1-ին մասի 2-րդ կետին:

2. Նախագծի 1-ին հոդվածով նոր խմբագրությամբ շարադրվող 43.1-րդ հոդվածի 2-րդ մասի աղբահանության և սանիտարական մաքրման բառերն անհրաժեշտ է հանել` նկատի ունենալով այն հանգամանքը, որ «Աղբահանության և սանիտարական մաքրման մասին» ՀՀ օրենքի 3-րդ հոդվածի 1-ին մասի 3-րդ կետի համաձայն` սանիտարական մաքրումը համայնքի ընդհանուր օգտագործման տարածքների (փողոցների, այգիների, պուրակների, հրապարակների, բակերի, մայթերի, անցումների, կամուրջների, սիզամարգերի, լողափերի և ընդհանուր օգտագործման այլ տարածքների) մաքրումը աղբից, տերևակույտերից, փոշուց, կենդանիների դիակներից և փողոցների երթևեկելի մասերի ջրում-լվացումը, փողոցների, կամուրջների, անցումների և մայթերի` ձյունից և սառույցից մաքրումը, համայնքի ընդհանուր օգտագործման համար տեղադրված աղբամանների սպասարկումը: 

 Հիշյալ հոդվածի նույն մասում անհրաժեշտ է վերանայել սպառման աղբ եզրույթը, քանի որ այն չի համապատասխանում «Աղբահանության և սանիտարական մաքրման մասին» ՀՀ օրենքում տրված աղբ հասկացությանը:

Քննարկվող հոդվածի 5-րդ մասում «փոխադրամիջոց բառն անհրաժեշտ է փոխարինել «միջոց բառով:  Բացի այդ, հարկ է նկատի ունենալ, որ թե’ գործող վարչական իրավախախտումների վերաբերյալ օրենսգրքում, թե’ վարչական իրավախախտումների վերաբերյալ նոր օրենսգրքի նախագծում այս իրավախախտումը ներառված է տրանսպորտային միջոցների վարորդների կողմից ճանապարհային երթևեկության կանոնները խախտելու համար պատասխանատվություն նախատեսող հոդվածում, որով վարույթ հարուցելու իրավասությունը տրված է ՀՀ ոստիկանությանը: 

Հետևաբար, նախագծում անհրաժեշտ է ներառել դրույթ, որով օրենսգրքի 43.1-րդ հոդվածի 5-րդ մասով նախատեսված իրավախախտման համար վարույթ իրականացնելու լիազորությունը կվերապահվի ՀՀ ոստիկանությանը:

3. Նախագծի 1-ին հոդվածով նոր խմբագրությամբ շարադրվող 43.1-րդ հոդվածի 6-րդ մասով նախատեսված արարքի վերաբերյալ հարկ է նշել, որ պարզ չէ, թե որ նորմատիվ իրավական ակտով է նախատեսված այս արարքի իրավական հիմքը, ինչի հետևանքով հարց է առաջանում նաև հիսուն տոննայի սահմանաչափը նախատեսելու հիմնավորվածության կապակցությամբ:
4. Նախագծով նոր խմբագրությամբ շարադրվող 43.1-րդ հոդվածի 7-րդ մասում անհրաժեշտ է վերանայել «փոխաբեռնման կայանների կազմակերպում ձևակերպումը, քանի որ  փոխաբեռնման կայանների վերաբերյալ կարգավորումներ նախատեսված են օրենսդրական փոփոխությունների ներկայացված փաթեթում ընդգրկված «Թափոնների մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծում (պետական կառավարման լիազոր մարմնի իրավասությունը թափոնների փոխաբեռնման կայանների կառուցման և շահագործման նկատմամբ պահանջների մշակման վերաբերյալ): Մինչդեռ նախատեսված դրույթի վերլուծությունը ցույց է  տալիս, որ այն բավարար իրավական հիմք չէ դրանով պայմանավորված վարչական պատասխանատվություն նախատեսելու համար: Բացի այդ, չնայած այն հանգամանքին, որ աղբը ևս թափոնի տեսակ է, այնուամենայնիվ, թափոնների հետ կապված իրավախախտումները նախագծի սույն հոդվածի կարգավորման առարկա չեն կարող հանդիսանալ: 
5. Նախագծով նոր խմբագրությամբ շարադրվող 43.1-րդ հոդվածի 8-9-րդ մասերով առաջարկվող կարգավորումները խնդրահարույց են իրավական որոշակիության սկզբունքի տեսանկյունից: Հիշյալ մասերում անհրաժեշտ է հստակեցնել տուգանքի նշանակում սահմանված տուգանքների կրկնապատիկի չափով, միջազգային նշանակություն ունեցող համաշխարհային ժառանգության տեղամասում, համապատասխան տուգանքի կրկնակի չափով, մեծացնում է համապատասխան տուգանքի չափը քառակի անգամ ձևակերպումները: 
     Միաժամանակ, նախագծերի փաթեթի վերաբերյալ հարկ է նշել նաև, որ հաշվի առնելով Իրավական ակտերի մասին ՀՀ օրենքի 27.1-րդ հոդվածի 4-րդ մասի պահանջները և Հայաստանի Հանրապետության կառավարության 2010 թվականի մարտի 25-ի Հանրային քննարկումների կազմակերպման և իրականացման կարգը հաստատելու մասին N 296-Ն որոշմամբ սահմանված դրույթները, նախագծերն անհրաժեշտ էր տեղադրել իրավական ակտերի նախագծերի հրապարակման միասնական կայքում՝ հանրային քննարկում իրականացնելու նպատակով, իսկ նախագծերի վերաբերյալ ներկայացված բոլոր բովանդակային առաջարկությունները նախագիծը մշակող մարմնի կողմից ներառվեին նախագծի  ամփոփաթերթում:


	Ընդունվել է: 
Ընդունվել է:

Ընդունվել է:

Ընդունվել է:

Ընդունվել է:

Նախագծով առաջարկվող հիսուն տոննա և ավել ի սպառման  թափոնների ժամանակավոր պահեստարանի կազմակերպման դրույթը ներառվել է հաշվի առնելով ոլորտի միջազգային փորձը և իրավական ակտերում սահմանված դրույթները:
Նախագծով առաջարկվող նշված դրույթը ներառվել է հաշվի առնելով ներկայացվող օրենսդրական փաթեթի մեջ ներառված «Աղբահանության և սանիտարական մաքրման մասին ՀՀ օրենքում փոփոխություններ և լրացումներ կատարելու մասին» ՀՀ օրենքի լրամշակված նախագծում ներառված լիազոր մարմնի իրավասությունների համապատասխան դրույթով: Եվ հաշվի առնելով, որ վերաբեռնման կայանների շահագործումը` թափոնների ժամանակվոր պահպանման կառույցը, հանդիսանում է աղբահանության տարր, նշված դրույթը ներառվել է սույն օրենքի նախագծի 43.1-րդ հոդվածում:
Ընդունվել է:
Ընդունվել է:

Միաժամանակ,  ի կատարումն ՀՀ վարչապետի մոտ ս,թ, նոյեմբերի 7–ին կայացած սույն օրենսդրական փաթեթի քննարկման արձանագրության հանձնարարականի` օրենսդրական փաթեթը ներկայացվել է Հայաստանում գործող բոլոր միջազգային կազմակերպությունների քննարկմանը:
	Նախագծի 43.1-րդ հոդվածի համարակալումն  համապատասխանեցվել է Իրավական ակտերի մասին ՀՀ օրենքի 41-րդ հոդվածի պահանջներին: 

Նախագծի 43.1-րդ հոդվածի 1-ին մասի 1-ին կետը  խմբագրվել է հաշվի առնելով առաջարկությունը:

Նախագծի 1-ին հոդվածով նոր խմբագրությամբ շարադրվող 43.1-րդ հոդվածի 2-րդ մասը խմբագրվել է:
Նախագիծը խմբագրվել է` հաշվի առնելով առաջարկությունը:

Նախագիծը լրացվել է նոր հոդվածով` Օրենսգրքի 224-րդ  հոդվածում լրացումներ կատարելու մասով::
Նախագծում փոփոխություններ չեն կատարվել:

Նախագծում փոփոխություններ չեն կատարվել:

Նախագծի նոր խմբագրությամբ շարադրվող  43.1-րդ հոդվածի 8-9-րդ մասերը խմբագրվել  են` հաշվի առնելով առաջարկությունները:
Օրենսդրական փաթեթը տեղադրվել է իրավական ակտերի նախագծերի հրապարակման միասնական կայքում:

